
TA’LIM TIZIMINI INNOVATSION 
RIVOJLANTIRISHDA XORIJ 
TAJRIBASINING AHAMIYATI

Sobirov Shaxzod Ozod o‘g‘li
Toshkent axborot texnologiyalari universiteti mustaqil tadqiqotchisi
Email: Shag‘zod_s97@mail.ru

Annotatsiya. Ushbu maqolada ta’lim tizimini innovatsion rivojlantirish jarayonida xorij tajribasining ahamiyati yoritilgan. 
Shuningdek, oliy ta’lim muassasalarida mutaxassislar tayyorlash sifatini ta’minlash bilan bog‘liq muammolar va ularning 
yechimlari ko‘rib chiqilgan. Bugungi kunda oliy ta’lim muassasalarida ta’lim sifatini nazorat qilish hamda xorijiy tajribalar 
asosida uni oshirish bo‘yicha takliflar ilgari surilgan.

Kalit soʻzlar: ta’lim tizimi, pedagog, talaba, innovatsiya, milliy qadriyat, zamonaviy ta’lim, insonparvarlashtirish, jahon 
tajribasi.

Abstract. This article highlights the importance of foreign experience in the process of innovative development of the 
education system. It also examines the problems associated with ensuring the quality of training specialists in higher 
educational institutions and their solutions. Today, proposals have been put forward to control and improve the quality of 
education in higher educational institutions based on foreign experience.

Key words: education system, teacher, student, innovation, national value, modern education, humanization of education, 
world experience.

Аннотация. В статье подчеркивается значение зарубежного опыта в процессе инновационного развития системы 
образования. Рассматриваются проблемы, связанные с обеспечением качества подготовки специалистов в 
высших учебных заведениях, и пути их решения. В настоящее время выдвигаются предложения по контролю 
качества образования в высших учебных заведениях и его совершенствованию с учетом зарубежного опыта.

Ключевые слова: система образования, учитель, ученик, инновация, национальная ценность, современное 
образование, гуманизация, мировой опыт.

K I R I S H
Globallashuv davrida inson kapitalini rivojlantirish va raqobatbardosh kadrlar tayyorlash jarayonida ta’lim 

tizimining innovatsion rivojlanishi muhim o‘rin tutadi. Bugungi kunda dunyo mamlakatlari ta’lim tizimida raqamli 
transformatsiya, kompetensiyaga asoslangan yondashuv, “lifelong learning” (umrboqiy ta’lim) konsepsiyasi va 
xalqaro baholash dasturlaridan foydalanish orqali ta’lim sifatini oshirishga intilmoqda. Shu nuqtayi nazardan, 
xorijiy mamlakatlar tajribasini o‘rganish va ularning ilg‘or amaliyotlarini milliy ta’lim tizimiga moslashtirish dolzarb 
ahamiyat kasb etadi.

O‘zbekiston Respublikasi Prezidenti Sh. M. Mirziyoyevning 2018-yil 5-maydagi “Faol tadbirkorlik va 
innovatsion faoliyatni rivojlantirish uchun shart-sharoitlarni yaratish boʻyicha qoʻshimcha chora-tadbirlar 
toʻgʻrisida” PQ–3697-son1li hamda 2018-yil 7-maydagi “Iqtisodiyot tarmoqlari va sohalariga innovatsiyalarni 

1	  https://lex.uz/docs/-3723272

joriy etish mexanizmlarini takomillashtirish boʻyicha qoʻshimcha chora-tadbirlar toʻgʻrisida” PQ–3698-son2li 
qarorlarida fan, ta’lim va ishlab chiqarish o‘rtasidagi integratsiyani kuchaytirish zarurligi alohida ta’kidlangan. 
Ushbu hujjatlarda oliy ta’lim muassasalari faoliyatida jahon tajribasini joriy etish, ilg‘or pedagogik yondashuvlardan 
foydalanish va innovatsion fikrlashni shakllantirish masalalari davlat siyosatining ustuvor yo‘nalishlaridan biri 
sifatida belgilab berilgan.

Shuningdek, O‘zbekiston Respublikasining 2020-yil 23-sentabrdagi “Ta’lim to‘g‘risida”gi O‘RQ-637-son 
Qonuni ta’lim sohasida tub islohotlar uchun mustahkam huquqiy zamin yaratdi. Unda zamonaviy pedagogik 
texnologiyalarni keng joriy etish, o‘qituvchilarning kasbiy salohiyatini oshirish, xalqaro akkreditatsiya tizimiga 
asoslangan sifat nazoratini yo‘lga qo‘yish hamda ta’lim jarayonini insonparvarlik va milliy qadriyatlarga tayangan 
holda tashkil etish vazifalari belgilangan.

Ta’lim tizimini innovatsion rivojlantirish jarayonida xorijiy tajribani o‘rganish va uni mamlakatimiz sharoitiga 
moslashtirish orqali ta’lim sifatini oshirish, talabalarda ijodkorlik, mustaqil fikrlash, muammolarni hal etish 
ko‘nikmalarini shakllantirish muhim ahamiyatga ega. Shu bois, xorijiy ta’lim tizimlarining ilg‘or amaliyotlarini milliy 
model bilan uyg‘unlashtirish, ta’lim jarayonini raqamlashtirish hamda pedagoglarning innovatsion salohiyatini 
oshirish O‘zbekiston ta’lim siyosatining strategik yo‘nalishlaridan biri hisoblanadi.

M A V Z U G A  O I D  A D A B I Y O T L A R  S H A R H I
Adabiyotlar tahlili shuni ko‘rsatadiki, zamonaviy jamiyat taraqqiyotida ijtimoiy va gumanitar fanlarning o‘rni 

nihoyatda muhim bo‘lib, ular yosh avlodning ma’naviy dunyosini boyitish, milliy va umuminsoniy qadriyatlarga 
sodiq shaxsni tarbiyalashda beqiyos ahamiyat kasb etadi. Adabiyotlar orasida Vatan tarixi, pedagogika, ona 
tili va adabiyot, geografiya hamda O‘zbekistonning eng yangi tarixi kabi fanlar bo‘yicha ilmiy ishlarda ma’naviy 
merosning yoshlar rivojidagi o‘rni keng yoritilgan. Xorijiy tillarni o‘qitish bo‘yicha tadqiqotlarda esa o‘quvchilarni 
global dunyoqarashga ega qilib tarbiyalash va madaniyatlararo muloqot ko‘nikmalarini shakllantirishning ilmiy 
asoslari ko‘rsatib beriladi.

Adabiyotlarda yoshlar sonining jamiyatdagi ulushi yuqoriligi, ta’lim-tarbiya tizimi sifatini oshirishning 
strategik ahamiyati, inson kapitaliga sarmoya kiritishning ijtimoiy-iqtisodiy natijalari keng tahlil qilingan. Turli 
ilmiy manbalarda ta’lim tizimining modernizatsiyasi, yangi o‘quv dasturlarini yaratish, xalqaro ekspertlarni jalb 
etish va zamonaviy ta’lim standartlariga mos metodikalar ishlab chiqish bo‘yicha ilg‘or tajribalar berilgan.

So‘nggi yillarda olib borilgan keng ko‘lamli ilmiy izlanishlarda ta’lim tizimini rivojlantirish, Uchinchi Renessans 
poydevorini yaratish, qadimiy Sharq sivilizatsiyalarining ilmiy merosi, madaniy yodgorliklarni o‘rganish, 
shuningdek, ma’naviy merosni yoshlar ongiga singdirish borasida e’tibor kuchaygani qayd etilgan. Xususan, O. 
U. Salimov va A. X. Saidov rahbarligida tayyorlangan “Qadimgi Sharq sivilizatsiyalaridan yodgorliklar” asarida 
yurtimiz sivilizatsion merosining ilmiy o‘rganilishi bo‘yicha yangi tadqiqotlar keng yoritilgan. Shuningdek, xalqaro 
ilmiy hamkorlik, xorijiy universitetlar filiallarining ochilishi, yangi ta’lim dasturlarining yaratilishi va ularning 
amaliyotga joriy etilishi bo‘yicha ilmiy ishlarda ta’lim tizimining rivojlanish tendensiyalari chuqur tahlil qilingan.

Adabiyotlar umumiy xulosasiga ko‘ra, zamonaviy ta’limning asosiy vazifasi — yoshlarning intellektual, 
ma’naviy va kasbiy rivojlanishini ta’minlash, ular uchun innovatsion va sifatli bilim olish imkoniyatlarini 
kengaytirish hamda xalqaro standartlarga mos raqobatbardosh ta’lim tizimini shakllantirishdan iborat.

T A D Q I Q O T  M E T O D O L O G I YA S I
Tadqiqot metodologiyasi adabiyotlarda keltirilgan ilmiy qarashlar, ta’lim tizimidagi yangilanishlar va inson 

kapitalini rivojlantirish bo‘yicha zamonaviy yondashuvlarga tayangan holda belgilandi. Tadqiqot jarayonida 
tahlil, sintez, taqqoslash, umumlashtirish, tarkibiy tahlil, induksiya va deduksiya kabi klassik metodlar qo‘llanildi. 
Ta’lim tizimida olib borilgan keng ko‘lamli islohotlar, yangi o‘quv dasturlari, xalqaro hamkorlikdagi ta’lim loyihalari, 
maxsus maktablar tashkil etilishi hamda oliy ta’lim muassasalari sonining ortgani bo‘yicha statistik ma’lumotlar 
asosida empirik tahlil o‘tkazildi.

Shuningdek, tadqiqotda ilmiy manbalarni chuqur o‘rganish, mavjud adabiyotlarni kontent tahlili, xalqaro 
ta’lim standartlarini solishtirish, ta’lim tizimining tashkiliy-huquqiy asoslarini baholash va innovatsion ta’lim 
texnologiyalarining samaradorligini aniqlash metodlari qo‘llandi. Ta’lim tizimi rivojlanishining zamon talablari, 
yoshlar salohiyati, ilmiy merosni targ‘ib qilish mexanizmlari hamda zamonaviy ta’lim yondashuvlarining ta’sirini 
baholashda ekspert baholash usuli ham qo‘llanildi.

Metodologiya doirasida, shuningdek, xalqaro ta’lim modeli va milliy tizimning o‘ziga xos xususiyatlarini 
taqqoslash, innovatsion ta’lim jarayonlarining amaliy samaralarini o‘rganish hamda ularning pedagogik va 
ijtimoiy-iqtisodiy natijalarini tahlil qilishga alohida e’tibor qaratildi.

2	  https://lex.uz/docs/-3723561

Natijada tadqiqotning metodik asoslari ta’lim tizimidagi islohotlarning ilmiy jihatlarini, yoshlar bilan ishlash 
mexanizmlarini, ilmiy merosni o‘rganish va ta’lim sifati bilan bog‘liq muammolarni kompleks yondashuv asosida 
o‘rganish imkonini berdi.

T A H L I L  V A  N A T I J A L A R
Darhaqiqat, bugungi globallashuv davrida xalq ta’limi tizimiga qo‘yilayotgan talablar zamonaviy dunyo 

standartlariga to‘liq mos kelishi zarur. Chunki ta’lim sifati mamlakatning raqobatbardoshligini, iqtisodiy o‘sish 
sur’atlarini va inson kapitalining darajasini belgilovchi asosiy omildir. Shu bois “zamonaviy maktab” tushunchasi 
nafaqat o‘quv binolarini yoki texnik bazani yangilashni, balki pedagogik yondashuv va boshqaruv tizimini tubdan 
takomillashtirishni ham o‘z ichiga oladi.

Zamonaviy maktab modelining markazida ikki asosiy yo‘nalish mavjud:
1.	 Hard skills — ta’lim muassasasining moddiy-texnik bazasi, raqamli infratuzilmasi, ilg‘or texnologiyalar 

bilan jihozlangan o‘quv laboratoriyalari, elektron kutubxonalar va interfaol darsliklar tizimini rivojlantirish.
2.	 Soft skills — o‘quvchi va pedagoglarning ijodiy fikrlashi, muloqot madaniyati, jamoada ishlash 

ko‘nikmasi, liderlik fazilatlari va mas’uliyat hissini shakllantirishni nazarda tutadi.
Mazkur ikki yo‘nalishning uyg‘un rivoji ta’lim sifatini tubdan oshirishga xizmat qiladi. Shu bois 2026-yilgacha 

o‘quv dasturlari, darsliklar va baholash tizimini ilg‘or xorijiy tajriba asosida to‘liq qayta ko‘rib chiqish hamda 
amaliyotga joriy etish O‘zbekiston ta’lim siyosatining ustuvor maqsadlaridan biri etib belgilangan. Ushbu 
yondashuv “Yangi O‘zbekistonning taraqqiyot strategiyasi”da ko‘zda tutilgan inson kapitalini rivojlantirish 
konsepsiyasi bilan uzviy bog‘liqdir.

Pedagog kadrlarning malakasini oshirish, ta’limda zamonaviy pedagogik texnologiyalarni joriy etish 
hamda o‘quv jarayonini xalqaro standartlarga moslashtirishda oliy ta’lim muassasalarining o‘rni beqiyosdir. 
Universitetlar nafaqat yangi avlod o‘qituvchilarini tayyorlaydi, balki maktablar bilan amaliy hamkorlikni 
kuchaytirish orqali pedagogik faoliyatning innovatsion tajribalarini amaliyotga joriy etadi. Shu sababli oliy ta’lim 
muassasalari rahbarlari muntazam ravishda maktablar faoliyatiga tashrif buyurib, o‘qituvchilar bilan muloqot 
o‘rnatishi, ularning metodik ehtiyojlarini aniqlashi va zamonaviy o‘qitish uslublari bo‘yicha trening hamda 
seminarlar tashkil etishi zarur.

Bo‘lajak muallimlar — ya’ni pedagogika yo‘nalishida tahsil olayotgan talabalar ham ta’lim-tarbiya sifatini 
oshirish bo‘yicha yangicha yondashuvlarni o‘rganishlari va maktab amaliyotiga faol jalb etilishlari lozim. Chunki 
kelajakda ta’lim tizimining poydevorini aynan ular tashkil etadi. Shunday ekan, ularning nazariy bilimlari bilan 
bir qatorda amaliy ko‘nikmalarini mustahkamlash ham dolzarb vazifalardan biridir.

Maktab ta’limi har tomonlama rivojlanmas ekan, jamiyatning uzoq muddatli maqsadlariga erishish qiyin 
bo‘ladi. Shu bois o‘quv muassasalarida qulay muhit, zamonaviy o‘quv vositalari, psixologik qo‘llab-quvvatlash 
tizimi va ijodiy o‘sish uchun zarur sharoitlarni yaratish zarur. Bu nafaqat o‘quvchilarning bilim sifati, balki ularning 
shaxsiy rivojlanishiga ham ijobiy ta’sir ko‘rsatadi.

Ma’naviyati yuksak, mustaqil fikrlovchi, bilimli, dunyoqarashi keng, intiluvchan, fidoyi va vatanparvar 
yoshlarni tarbiyalash — davlat siyosatining ustuvor yo‘nalishidir. Bunda nafaqat maktab va xalq ta’limi tizimi, 
balki butun jamiyat, ota-onalar, ommaviy axborot vositalari hamda nodavlat ta’lim muassasalari o‘z hissasini 
qo‘shishi zarur. Chunki kuch birlikda, taraqqiyot esa hamkorlikda namoyon bo‘ladi.

X U L O S A  V A  T A K L I F L A R
Hozirgi globallashuv va raqamli transformatsiya davrida ilm-fan, ta’lim va tarbiya sohalarining o‘zaro 

uyg‘unligi mamlakatning barqaror rivojlanishi va xalqaro nufuzini oshirishda hal qiluvchi omil hisoblanadi. 
Shu nuqtayi nazardan, milliy va umumbashariy qadriyatlarga tayanib, ta’lim tizimini innovatsion yondashuvlar 
asosida modernizatsiya qilish bugungi kunning dolzarb vazifasidir.

Ilm-fan taraqqiyoti va ta’lim tizimining uzviy integratsiyasi orqali yangi texnologiyalarni joriy etish, amaliy 
tadqiqotlar natijalarini ishlab chiqarishga tatbiq etish hamda yosh avlodni ilmiy-ijodiy fikrlashga o‘rgatish muhim 
ahamiyat kasb etadi. Ayniqsa, ilmiy-tadqiqot va innovatsion faoliyatni rag‘batlantirish, xorijiy tajriba asosida 
samarali ilmiy infratuzilma yaratish va zamonaviy yutuqlarni amaliyotga keng joriy etishni ta’minlaydigan 
mexanizmlarni ishlab chiqish zarur.

Shu maqsadda oliy ta’lim muassasalari, ilmiy-tadqiqot institutlari va ishlab chiqarish korxonalari o‘rtasida 
samarali “fan–ta’lim–ishlab chiqarish” klasterlarini shakllantirish dolzarbdir. Ushbu klasterlar asosida 
ixtisoslashtirilgan ilmiy-eksperimental laboratoriyalar, yuqori texnologiya markazlari va texnoparklarni tashkil 
etish, yosh olimlar, talabalar va startap jamoalarining tashabbuslarini qo‘llab-quvvatlash uchun grant va 
inkubatsiya dasturlarini joriy etish, xalqaro ilmiy loyihalarda ishtirok etish orqali tajriba almashish mexanizmlarini 
kuchaytirish hamda oliy ta’lim muassasalarida “ilmiy mentorlik” tizimini yo‘lga qo‘yish taklif etiladi.

Ta’lim sifatini oshirish va raqobatbardosh kadrlar tayyorlashda pedagoglarning kasbiy salohiyati, metodik 
kompetensiyasi va raqamli ko‘nikmalari alohida ahamiyatga ega. Shu bois o‘qituvchilar uchun muntazam 
malaka oshirish dasturlarini xalqaro standartlar asosida tashkil etish, xorijiy hamkorlikdagi amaliy seminarlar va 
treninglarni yo‘lga qo‘yish lozim.

Shuningdek, raqamli texnologiyalar asosida masofaviy ta’lim, onlayn test tizimlari, ochiq ta’lim platformalari 
va sun’iy intellekt asosidagi ta’lim boshqaruv tizimlarini keng joriy etish ta’lim jarayonining samaradorligini 
oshiradi.

Ta’limda milliy qadriyatlar, ma’naviyat va insonparvarlik tamoyillarini saqlagan holda innovatsion 
yondashuvlarni qo‘llash yosh avlodning har tomonlama barkamol shaxs sifatida shakllanishiga xizmat qiladi. 
Bu jarayonda oila, maktab, jamiyat va davlat institutlari o‘rtasida mustahkam hamkorlik muhim o‘rin tutadi.

Umuman olganda, O‘zbekiston ta’lim tizimini innovatsion rivojlantirish, xorijiy tajribalarni milliy sharoitga 
moslashtirish, ilmiy salohiyat va raqamli transformatsiyani uyg‘unlashtirish orqali inson kapitalini yuksaltirish, 
ijtimoiy-iqtisodiy taraqqiyotning barqaror poydevorini yaratishga xizmat qiladi.

